
Shri Bhavani Stava

ஶ்ரீப⁴வாநீஸ்தவ:

(பஞ்சசாமரம்)
மதா³ந்த⁴-தை³த்ய-மர்தி³நீம் ஸுதீக்ஷ்ண-ஶஸ்த்ர-தா⁴ரிணீம்

நமஜ்ஜநாநுகம்பிநீம் ஸமஸ்த-து:³க²-ஹாரிணீம் ।
ஸுப⁴க்த-ஸௌக்²ய-காரிணீம் ப⁴வாதி⁴தாப-நாஶிநீம்

க்ரு’பா-கடாக்ஷ-வர்ஷிணீம் நமாமி தாம் ஸுஹாஸிநீம் ॥ 1॥
ஸதா³ஶிவ-ப்ரியாம் ஶிவாம் ஸதா³ऽஶிவாஶுநாஶிநீம்

தபோப³லேந தாபஸாதி⁴ராஜ-சித்த-ஹாரிணீம் ।
க்ரு’தாந்த-காந்தகப்ரியாம் ஸதாமநந்தஶாந்திதா³ம்

நிரந்தரம் ஹ்ரு’த³ந்தரே விசிந்தயாமி தாமுமாம் ॥ 2॥
த்வதீ³யஸேவகோ ப⁴வாநி யாசநாம் கரோம்யஹம்

மதீ³ய-து:³க²-நாஶநே த்வரஸ்வ தே³வி ஸத்வரம் ।
அநாத²தாம் த்வயா விநா விநாஶயேத் பர: கத²ம்

நமஸ்கரோமி பார்வதி த்வதீ³யபாத³பங்கஜம் ॥ 3॥
ப்ரஸீத³ ஹே ஶுப⁴ங்கரி ப்ரஸீத³ ஹே த³யாகரி

ப்ரஸீத³ ஹே ஸுரேஶ்வரி த்ரிலோகஶங்கரீஶ்வரி ।
ப்ரஸீத³ ஹே நடேஶ்வரி ப்ரஸீத³ ஹே யஶஸ்கரி

ப்ரஸீத³ ஹே மஹேஶ்வரி ப்ரஸீத³ ஹே ப⁴வேஶ்வரி ॥ 4॥
ஸுசந்த³நாங்க³-சர்சிதே ஸுசாரு-வஸ்த்ர-மண்டி³தே

ஸுவர்ண-பூ⁴ஷணாங்கிதே ஸுரத்ந-ஹார-பூ⁴ஷிதே ।
ஶிவே ஸுபுஷ்ப-பூஜிதே ஸுக³ந்தி⁴-தூ⁴ப-நந்தி³தே ।
ஸமஸ்த-தே³வ-வந்தி³தே நமாம்யஹம் ஸுரார்சிதே ॥ 5॥

த்வமம்ப³ ஶம்பு⁴-காமிநீ த்வமம்ப³ த³ம்ப⁴-ஹாரிணீ
ஸுதா⁴ம்பு³-கும்ப⁴-தா⁴ரிணீ த³யாம்பு³தா³ம்பு³-வர்ஷிணீ ।
அராதி-ஸிந்து⁴-ஶோஷிணீ ஸமஸ்தக்லேஶநாஶிநீ ।
த்வமம்ப³ ஶக்திதா³யிநீ மயி ப்ரஸீத³ தாரிணீ ॥ 6॥

ஶ்ரீப⁴வாநீஸ்தவ:

உமாம் ஹிமாலயாத்மஜாம் நமாமி விஶ்வமாதரம்
ஶிவாம் ச ஶக்திதே³வதாம் ஸதை³வ ஶத்ருநாஶிநீம் ।

ஸ்வத⁴ர்மரக்ஷணே ஶிவே ப்ரயச்ச² நோ ஸஶக்ததாம்
ஸ்வராஷ்ட்ரரக்ஷணே ப⁴வாநி தே³ஹி நோ ஸமர்த²தாம் ॥ 7॥

நிஶும்ப⁴-ஶும்ப⁴-ராக்ஷஸாஸ்த்வயா ஹதா மதோ³த்³த⁴தா
அஸம்ஸ்க்ரு’தா ப³லோத்³த⁴தா விநாஶமேவ யாபிதா: ।

த்வயா ப⁴வாநி ஶங்கரே ஸஹஸ்ரஶஶ்ச நிர்ஜிதா-
ஸ்தவைவ ஸேவயா ஶிவே ஶிவேந ஶத்ரவோ ஜிதா:॥ 8॥

இமம் ஸ்தவம் மநோஹரம் ஸதை³வ ய: படே²ந்நர:
ப்ரதிப்ரபா⁴தமாத³ரேண ப⁴க்தியுக்தசேதஸா ।

ஶிவா ஸதா³ த³யாமயீ ப⁴வத்யராதிநாஶிநீ
ஜயம் யஶ:ஸுக²ம் ததா² தநோதி தஸ்ய ஶங்கரீ ॥ 9॥

ஶக்திதா³ம் பு⁴க்திதா³ம் ஶர்மதா³ம் முக்திதா³ம்
ஸர்வதா³மம்பி³காம் விஶ்வதா⁴த்ரீ ப⁴ஜே ।

ப⁴க்தகாமப்ரதா³ம் விஶ்வநாத²ப்ரியாம்
ஸர்வதா³நந்த³தா³ம் மங்க³ளாம் ப்ரார்த²யே ॥ 10॥

இதி ஶ்ரீ ஆபடீகரவிரசித:ஶ்ரீப⁴வாநீஸ்தவ:ஸம்பூர்ண: ।

